
COLOSAS IMACIMO SAN

PABLO ORECABE
La Carta del Apostol San Pablo a

los Colosenses

Pablo Coldsamo ite Juziflamuimo inotinomo cuete

1 Cue Pablodicue. Iemo cue nabai Timoteo
diga Omoina uaidoticoco. Juzifamui comeci

jitaina 1z6i Jesucristo orécamiedicue. Afe
orécamiedicue dailacana uai, Jesucristo fuefuena
lludjitagamiedicue. Cue ama izoidimie Timoteo
diga, 2 Colosas jofuemo ite féitafieno iinofirede
dmatiaimo bibe cueticoco. Omoi daje iz6i Cristomo
jainaidiomoi. Cai Moo Juzifiamui 6moimo caimare
eroicaiteza. Afe llezica Juzifiamui dibénemo
icirifieno udi illifue Juzifiamui 6moimo fécaiteza.

Pablo Jesumo iinotinona Juzifiamuimo Urite

3 Omoiena Juzifiamuimo coco urilla llezica jaca
cai Ocuiraima Jesucristo Moo Juzifiamuina “Figora”
daiifiredicoco. 4 Mei Cristo Jesumo omoi iinuana
cocona ja fiditatiaioiza. Daje iz6i Juzifiamuimo
jaindidinona omoi iziruillana cGcomo llotiaioi. > Afe
bie iz6i itiomoi, mei monamo émoimo €enoga
maifiolle raamo fiue ocuiritiomoiza. Afe Omoimo
lloga ua uai omoi cacdnamona, fiue ocuiritagaomoi.
Afelloga ua uaifiuerajillonauai. 6 Afe daje lloga uai
naganuiaimo lldcaillado oni aillo mo@onaioicaide. Ua,
riganiai llizilla iz0i, iere jebuide. Mei daje iz0i afe

uai omoi cacana mei, omoi cigiri aillo jebuideza.
Juzifiamui caina iziruillana omoi cacana mei, afe
iziruillana ua rafueza ja omoi onGnamona, afe fitlefue
Omoimo aillo oni mdonaitagaza.

7 Cai iziruiga ama Epafras bie fuera uai 6moimo

ll6fuete. Afémie naui cai méifomo afe uai lltamo
tai]ide Ie jira afémie dmoiena Cristo fiue ocuicamie,

mei afe llezica afémie Cristomo féitafieno iere
tinofiredimieza. 8 Afémie Nuera Jorefio 6moimo
comuitaga cuena omoi iziruillafue cuemo lluaibite.

9 Jira dafena cai fidinaruimona biruimo
jaca faicanocaifieno Omoiena Juzifiamuimo
Urifiredicoco.  Juzifiamui comeci jitainana fue
omoi onoillena afémiemo jicafiredicoco. Daje
iz6i nana jiaiforie ifoci urillana omoi onotallena
jicadicoco, naa Juzifiamui dibénedo onoigafuiairi.
10 Afe biemona cai Ocuiraima Jesumo jaindidino
illa iz6i, Nue irediomoi. Mei afe iz6i omoi ille
jitdiredeza. Dail omoi illamona afémiena ndgarui
i0bitaitiomoi. Afe afémie idbilla raa be niie: Riga
llizillajiai aillo illa iz6i, omoi finoca fitefuiaina aillo
omoi jebuitallena; Iemo jidi Juzifiamuina jamanomo
fiue omoi ondillena. 11 Daje iz6i nana cai ebirede
Juzifiamuimo ite fiuera riinodo omoi fiue naireillena
afémiemo jicdfiredicoco. Daii jicafiredicoco nana
Omoimo comuitifuiaina jaritaifieno fiaicana omoi
ocuioillena. Daje izGi caimare aféfuiaina omoi
ocuioillena Omoiena jicddicoco. 12 Nane dail

omoi comeci naireillamona caimare cai Moo
Juzifiamuina “lere figora” omoi daiifireillena

jicddicue. Mei nana afémiemo duidinomo ie
fecalle ziifiona illifue dmoiena bati Juzifiamui illa

Uzeredinomo omoi maifidllena, afémie dmoina fiue
finddeza. 13 Mei udfueza, Taife oculifirega jitifomona
Juzifiamui caina jillotate. Jilluano ie iziruiga Jito
illdimana illdnomo caina jdonete. 14 Mei afémie Jit6
tiilllado, caimo ite iaifuiai féitajano, Juzifiamui caina
jillotateza.

Cristo tiillado Juzifiamui diga icirifieno ddjena udi
iticai

15 Afe bie cai Moo Juzifiamui jaca ciOfienamie {adi,
comini ciOnamie iz0i ie Jitodo ana bite; iemona afe
Jito Juzifiamui niie ua izOidena caina onotate, naa
ie comeci ifuiairi. Afe Jit6 nana comuitaga raaniai
baimo jamdnomoidimie. 16 Juzifiamui ie Jitodo
nana monamo itinuiaina findtate, naa éniemo
itinuiairi. Cioide rdaniai naa ciofiena raa diga,
nana afémiedo Juzifiamui finoca. Mei uafueza, daa
fiéfieno, nana afe cai ciéfiena riinoredinona naa
ocuidillainiri, femo jiai Juzifiamui abi imaci diga,
ddamiedo findcaiaioi. Nana afe ie Jitodo finoca.
Daje iz6i afémie {ena finoca. 17 Mei afe Cristo
nana raaniai nai ifienia afémie jaca iteza. Daje 1z0i
ddamiedo nana ie finoca rdaniai oni féiraifieno
fiue jaicina itiaioi. 18 Afe baimo Cristo nana
afémiemo jaindidino afe ifo dainamie. Iemo nane
afémiemo iinotino ie abi daindmaci. Afémie afe
bie ie abi daina iinotinona ziifiona cdatatimie, mei
afémie tiidinomona fuefie meine cdadimienaza.
Afémie dail fuefie meine caadimiena jaide,
nana itifuiai baimo jamanomoidimiena {llena.
19 Nana Juzifiamui ziifiona illa iz6i, nana afe
iz6i Cristo illena Juzifiamui jitaide. 20 Nane daje

iz6i afe Cristo tiillado, Juzifiamui nana afémie
comuitaganuiaina icirafuenino dajena caimare udi
illifuemo jOoneacade. Mei udfueza, nana biniemo
itifuiai naa comini diga, femo jidi nana monamo
itinuiairi, Cristo cruzmo tiillado Juzifiamui éoifieno
dajena caimare udi itataacade.

21 Naui diga iaifuiai omoi finuamona
Juzifiamuimona iere jicdnemaci izoidiomoi. Daje
llezica omoi comécido Juzifiamuina éoidinona
itiomoi.  Mei fadi ja birui Juzifiamui afémie
diga Omoina icirafuenino dajena uéai illifuemo
jOonete. 22 Cristo tiizailla llezica ie abi izi cacanado,
Juzifiamui daif dmoina caimare ddjena uéi illifuemo
joonete. Afémie bie iz6i finode, iaifuenidinona,
daje izoi niifuenidinona afémie uiécomo cai ie
jooneillena. Uafueza, afémie bie izoi finode ieiena cai
illena. 23Bie iz6i uafuena omoiillena, faicanocaifeno
jaca iinorediomoi. Afe iz6i amena ana jica jainade
riire illa iz0i, riire irediomoi. Daje llezica fiuera
jillona uvaina omoi cacdnamona omoi maifioca

caimare ocuirillafuena fadinocainidiomoi. Afe bie
fuera jillona uai ja nagagob1a1d0 ll6caiga. Iemo afe

iz6i afe ll6caigamo cue jidi canddicue, mei afe uai
lldcaillena Juzifiamui jOonenocaigacueza.

Pablo Jesumo iinotino cdnoitimiena joonega

24 Birui omoi icoinia duere cue zefuillari
iobidicue. Mei afedo Cristo abi daina afémiemo
tinotinori nana uicodo lloga nai duere cue

zefuillana fiue icoimo fuitdredicue. 25 Mei omoi
fue 1illena Juzifiamui cuemo jOonenocaigafuedo

nana afémiemo inotino canoitimiena jaidicue.
Mei udfueza, Juzifiamui nana cominina lldiacaiga
uai, afe uai jino cue lllana icoimo fuitéllena
jOonenocaigacue. 26 Afe bie fiuera uai jaiai ninémona
ua biruimo comini figo onodfiediaioi; diga igimaiai
zailla méifomo afe uai nai retdiruiga raa izoi joide.
Mei iadi ja biruimo ieiedinomo ja jino baifitate.
27Juzifiamui ja judiofiedinomo afe bie naui bdinino
ite uvai fiuera dillue cdimafuena jino Omoimo
onoOtaiacade. Bie bdinide uai daina, Cristo 6moimo
illa llote. Iemo ico jidiruido fiue caimare omoi
illifuemo omoi ocuirillena afémie jino dénoite.

28 Cai bie Cristona jino uafodo lloticai. Afe
llezica nana cominina fiue rairuidicai. Daje
iz6i nana fuefuiai fiue laioi onoillena afémacina
nana llofiredicai. Afe iz6i naga come Cristomo
dajena jaindillamona afémie dibénedo fiue Iaioi
mobonaillena ll6firedicue. 29 Bie cue fuitdllena, nana
Cristo cuemo iga mairiedo fuirienailla iz0i ndgarui
Juzifiamuimo izire jicafiredicue.

2

1 Mei bifuena O6moina fiditaacadicue.  Jaca
Omoiena iere fuirilla izo6i Juzifiamuimo riire
jicafiredicue; daje iz6i Laodicea jofuemo itino
lena, Iemo jidi nana cue uiécona ciOfiedino iena
riire jicafiredicue. 2 Afémaci comeci ndireillena
fuirilla iz4i Juzifiamuimo riire jicafiredicue. Iemo
afe comeci naireillamona conimana fiue {aioi
iziruillena riire niciduano jicafiredicue. Mei daii
dajena omoi jainaina jira, bie naui figo baitafiega
uai Cristo omoi iinua mei, omoi diga illana fiue

jaicina onorediomoiza. Afe daii udfori jaicina
afémiena fiue omoi onoillena, riire niciduano
nagarui Juzifiamuimo izire jicafiredicue. Mei jii,
nana bie riire nicidoticue, figo Onofiega Juzifiamui
fuera uaina fiue omoi ondillena; mei afe baifiega
Juzifiamui uai daina dama Cristoza. 3 Mei udfueza,
nana comeci jamanomo Urillafuiai naa onoigafuiairi

afémiemo ite. 4 Bu Omoina ebirede udillaido
bifuefieillena, nana bifuiai dmoimo llditicue. 5 Cue

abi omoi cigiri ifiede fadi, bendmona jicana izire
Omoimo coméciidicue. Iemona daii cue fidia iz6i
dajena caimare omoi illari idbidicue. Daje iz06i
faicanocaifieno Cristomo omoi iinuari idbidicue.

6 Jae cai Ocuifirede Jesucristomo fiue omoi
inuamona ie lloga iodo jairediomoi. 7 Afe bie
daifacade, amena riire jdinaja 1z0i, Cristomo riire
jaindirediomoi. Iemo jidi daje llezica jainOnide
jlaillirai iz6i omoi illena, nagarui Cristo uaillai
jeire omoi ua baimo jamanomo jeire ofireiri. Mei
afe izoi ll6fuegaomoiza. Iemo afe llezica ndgarui
Juzifiamuina “Iere figora” mai omoi daiifireiri.

Cristomo cai jaindinamona cai comeci COmuena
méidoga
8 Mei birui fiue abi omoi rairuiri, baimaci omoi
jifueacadeza. Afémaci tainodo ifoci urillado, daje
iz6i {aioi lloga taino uéillaimo jifuebifieno iri. Mei
afémaci Cristo dibénemo 1fiédiaioiza. Mei jidifodo
jaiai ninomo comini lloga taino uai dibénemo
jaindidiaioi. Daje iz6i dama binie raa dibénedo
comini coméciillafuiaimo jainaidiaioi.

9 Mei {adi nana Juzifiamui ziifiona fiue illa
dieze, afe iz6i Cristomo nana fiue jaicina ite.
10 Temona Cristomo ddjena omoi jaindinamona,
Juzifiamuina oruide comini izéidiomoi. Afe Cristo
nana monamo ite ocuidillainina, naa cai cidfiena
riinoredinona ocuifirede. 11 Iemo nane daje izdi
Cristomo ddjena omoi jaindinamona ja bacano icoi
quetdcano izoidiomoi. Meli ladi ua quétafiegaomoi,
mei jidifodo nandémona omoi jocoina llezica
6moimo ite iaifuemona ja jillodiomoi. Mei ua,
bacano icoi quétaja iz0i, omoi fiénidifuemona
quetaca izoi jillodiomoi. Afe bie quetafirena
Cristomona comuide. 12 Iemo nane jidifuemo

cacdreiri, Mei omoi bautizanamona Cristo éniemo
anaraia iz0i ja raigdomoi. Bie nanomona omoi fieni

finocafuiai titaca iz0i, ja faicanocaitiomoiza. Iemo
Juzifiamuimo ite &illue riinomo omoi inuamona
Cristo iz6i cOmomiena afémie diga ja cdadimacina
itiomoi; mei Juzifiamui dama iemo ite riinodo Cristo
tiilde meine céatateza. 13 Naui jidiruido 6moimo ite
taifuiaimona comeci diné tiidino iz6idiomoi. Daje
iz6i quetatafiena judiuaifiedino omoi illa llezica,
omoi fiénide Giacanafue jeire omoi Uamona, comeci
dine Ononino tiidino izéidiomoi. Mei fadi birui
Juzifiamui nana omoi fiénidifuiai féitajano, dajena
Cristo diga 6moina abido cdatate. 14 Caimo ite iaifue
iballe raa izoide. Afe cai ibafienia tiiredicai. Mei
fadi Cristo tiillado Juzifiamui cai ibdcana Zzditate.
Afe cai ibacana Juzifiamui fiébifieno fiue ibaja Cristo
cruzmo coraiado acatate. 1> Mei afe llezica Cristo
cruzmo tiillado, monamo ite ocuidillainina, naa

ciOfiena riinoredinona afémie riinitade. Afémie
udfori iaioi illdiena bairuado, nana afémaci baimo
ie jamanomoidimie illana &catate.

Monamo ite Atefuiaina omoi jenori

16 Mei biemona niné ddamie omoi giille dibénedo
omoi janana jufidoiadi, &femo mai nafuefieno omoi
iri. Daje iz6i omoi jirua dibénedo nind ddamie
fieni Omoina Uriadi, 4femo nafuefleno mai omoi
iri. Iemo jiai daarie judiuvai lloga rafuiaimo
eneno omoi coméciifienado, nind daamie omoi
jdnana jufidoiadi, afemo mai nafuefieno omoi iri.
17 Mei nana bifuiai, uire Cristo billifue dibénedo

comini fiue ondillena canddeza. Mel iadi Cristo
billamona afe cai onotatifuiai jitaifiega, mei dama

Cristomo nana uafue raa bdifideza. 18 Iemona
nino ddaamie Omoina fiéniruiadi, mei afémie
tdinona manaidimiena illana Omoimo Acatateza,
afemo ndafuefieno omoi iri. Daje iz6i afémaci diga
Juzifiamui abi imaci dmoina ioObitafireiadi, afemo
nafuefieno omoi iri. Mei afémaci Onofiega nicai
anado cidfirena raado urifirediaioiza. Afémaci jiba
come comeci facafuiaido abi iere iinofirediaioi.
19 Afémaci Cristomo ddjena jaindifieno itiaioi.
Mei jidifodo Cristo nana femo iinotino ifédimie.
Afe ifo 1z6i mamécamie nana ie abi écaja iz0i
comécina ndiretajamona afe abina moonaitade.
Afe iz6i nana ie abimo jainaidino conimamo
dajena jainditajamona, ie abina moonaitade. Afémie
Juzifiamui mameérilla iz6i nana bifuiai ocuifirede.

20 Mei Cristo tiillaruimo afémie diga tiidino
iz6i jaidiomoi; bie dailacade nanOmona omoi
fieni finoOcafuiai titaca iz6i omoi faicanocaigaza.
Afe llezica bie énie ocuifirede cai CciOfiena

riinoredinomona zuitdcamaci iz6i jaidiomoiza.
Iemona ¢nibdi mei nai biniemo duidino izdi
ifirediomoi?  ¢Nibdi mei ie ocuicafuemo jeire
otiomoi? 21 Ddarie bie iaioi ocuica fimairilla
udimona bie iz6éi daide: “Bie rifleno iri,” iemo
jidi “Afeniaina guiifieno iri,” iemo nane jiai “Baie
jetdfieno iri,” daide. 22 Nana bie rairuillafuiai
bie éniemo ite jétamona fuioicaite guilleniaimo
duide. Jira aféfuiaimo nafuenidiomoiza. Nana
afe faioi ocuica uaillai fia jiba comini daina
uaillai. Daje izo6i fia jiba comini ll6fuega. 23 Mei
uafueza, afe bifuiai baitafuiai iz6i cacdreide, mei
afe ocuidino, “Bie cai daina iz6i monamo itinona
mai omoi caimataifireiri” dail daidiaioiza. Daje
iz6i fia comini daina comécina manaidinona
Omoina oréacadiaioi. Iemo jidi comini iaioi abi
tainona duere zefuitatiaioi. Mei iadi nana bie iaioi

ocuicafuiai cai comeécimo ite fiénide Oiacanafuiai
rairuillena canodfiede.

1Iemona, Cristo diga meine abido cdatagamaci
omoi illa jira, mai mei mona dibénemo ite raa
omoi jenori. Mei afénomo Jesucristo Juzifiamui
nabézimona illdimana iteza. 2 Daje iz6i mona
dibénemo ite raamo coméciillano afemo omoi
jaritaifireiri. Mei jidifodo biniemo ite rafuiaimo
izire comeci uitdfieno omoi iri. 3 Mei Cristo
tiilllaruimo afémie diga jae tiidinona jdidiomoi.
Jae omoi jaiai fieni findacagafue titaca izoi afe
omoi faicanocaiga. Iemo ja birui Cristomo ddjena
omoi jaindinamona omoi udafuena cdatagano; lemo
jidi Juzifiamui dinomo rairuicaomoi, mei Cristo
daje iz6i Juzifiamuimo ddjena jaindideza. 4 Dama

Cristo cai udfuena cdatagano. Iemo afémie ciocaille
llezica, afémie diga ciocaitiomoi. Afe llezica
afémiemo ite jamanomo ebirede MNuefuiaimona
Omoiena maifoitiomoi.
Caijaiai illafue méiduano cOmofuedo jdiredicai

> Ie jira naui bie éniemo omoi jainaina jira,
Omoimo diga fieni Oiacanafuiai ite. Aféfuiai titalle
iz6i mai omoi faicanocairi. Naga ainidimie ringo
diga jaca ifieno o iri. Iemo jiai, airedimie ie
amedmgo diga jaca ifieno o iri. Iemo daje iz4i jidie
comemo iaifuiaido comécifieno omoi iri, femo jidi

omoi abimona comuide jiruifuena omoi findfieno
iri.  Daje iz6i omoi comeci fieni Oiacanafuena
jeire ofieno omoi iri. Iemo nane jidie cOmemo
Uradoifieno omoi iri, mei uradoifiredimie diga raa
Oiacanamona janaraimo caimataidimie iz0ideza;
Juzifiamui ifuiai baimo jamai binie raana iziruiteza.
6 Ie jira nana bifuiaimona iemo cacdfiedinona
Juzifiamui iere duere findfirede. 7 Iemo jaiai
Cristomo omoi iinofiena llezica, nana bie iz6idifuiai
finéfirediomoi. 8 Mei iadi ja birui nana bie
faicanocairi: Jidimamo icirifieno omoi iri, iemo
riirede uaillai bumo llofieno omoi iri. Daje iz0i jidie
fiénidifuiai findfieno omoi iri. Iemo jidima janana
Urifieno omoi iri. Daje iz6i jidima zanollena fiénide
udillaido iaire Urifieno omotiri. ¥ Conimamo tdinona
llofieno omoi iri, mei omoi jaiai fieni illafue ]ae
méidogaza. Daje iz6i nano omoi finofirega jae
faicanocaigaza. 10 Iemo ja birui comue iniroi
jita iz6i fiue illafuena ja méidotiomoiza. Iemo
afe comue illafue comuitatimie Juzifiamui. Ie
jira ie illa iz6i afémie caina cOmuena finOtacana

uite. Iemona afémiena fue icoimo Onoiticai.
11 Afe jira afe cOmomaci judio imiena ie illana

nafuenidiaioi. Iemo jidi judiofiedimiena ie illana
daje izoi nafuenidiaioi. Iemo jidi afémaci bacano
quetdcamiena ie illana nafuenidiaioi; daje izo6i
quétafiegamiena ndafuenidiaioi. Afe 1z0i afémaci
oninemaci illana, iemo jiai onodfedino illana, iemo
jidi izire ocuifiregano illana, iemo jidi Ocuifinigano
illana nafuenidiaioi. Mei jidifodo afémacimo Cristo
iere jamanomo raifinamona dama afémiemo
néfuefirediaioi. Mei Cristo naga femo iinotinomo
ifiredeza.

12 lemona bifuemo cdcarei: Juzifiamui 6moina
iziruite. Iziruillano afémie Omoina nizede ie
iaifuenide cominina omoi illena. Mei ie jira bie
Nuefuiai iz0i omoi ifireiri: Jidimacimo duecaifireiri.
Jeruifieno candfiredimiena omoi iri. Comécina
madnaidimiena omoi iri, cdimafuiaido urifireiri,
jaridofieno omoi iri. 13 Conimamo jaca jaridofieno
fiaicana omoi canori. Daa come jidimamo iciriadi
afémiemo MNuefuedo omoi jicari, afedo icirafue
zdillena. Omoi iaifue icoinia Cristo oni féitaja izdi,
afe iz6i jidimie omo fieni findadi afe icoinia oni
o féitafireiri. 14 Nana bifuiai emddomo iere omoi
iziruifireiri. Mei afe iziruillafue cOmena ddjena
jainditateza, jiaimaci diga. Afe daii jidimacina
cai iziruillamona, nana afe fiuefuiai jaicina caina
findtate. 15 Iemona Cristo comuitaga caimare
udi illafue omoi ifoci urillana ifoiteza. — Mei
ddamaci 1z6i Iemo cai jaindinamona afe bie izo6i
cai illena Juzifiamui caina uaidoteza. Afe llezica jaca
Juzifiamuina “Figora” omoi daiifireiri.

16 Mai mei nana omoi comécido Cristo dainduai
jeire Orediomoiza. ~Afe mei aféuai fiue omoi

ondnamona conimana omoi ll6fueri. Ilemo daje llez-
ica afedo conimana fiue ondicana comécina omoi
ndiretari. Iemo jidi Juzifiamui i0bitalliruai omoi
rofireiri, jidie lena caimatailliruai diga. Daii ru-
ano omoi comeécido Juzifiamuina “Figora” omoi
daiifireiri. 17 Mei jii, nana omoi jetdacaga raa, iemo
jidi Omoimo ocuica caimanidifue diga, naa omoi
daiillifuiairi cai Ocuiraima Jesus mamecido omoi
finofireiri. Afe llezica Moo Juzifiamuina afémiedo
“Figora” omoi daiifireiri.

Cristomo iinotinomo duide comini diga findfirega
uai

18 Daje iz6i bie jidi llollifuemo omoi cacarei.
Iniredingotiai, mai omoi initiai anamo fue ifireiri,
mei Cristomo iinotinguaina omoi illa jira, afefue
iinoredeza. 19 Daje iz6i initiai omoi &itiaina fiue
iziruiri; afénguaina fiéniruifieno omoi iri. 20 Uruiai,
omoi mootiaina ndgafuemo omoi cacdreiri, mei
afe dail omoi illamona cai Ocuiraima idbide.
21 Mootiai, omoi Uruiaina Iicidofieno omoi iri,
afémaci jacinaillamona minicana findnide daii
faioi ifieillena. 22 Oculifiregano, biniemo ite omoi
ocuidinona ndgafuiaimo fiue omoi cacdareiri. Daa
afémaci flue Omoimo coméciillena afémaci fia
eroina llezica fiue cacareifieno, mei iadi jidi daje
iz6i afémaci éroifiena llezica fiuera comécido omot
cacdreiri, mei Juzifiamuina fitiefuedo jaciruiticaiza.
23 Daje iz6i nana omoi findacaiga raa, fitefuedo
finori. Comini dibénedo iz6i taijifieno, Juzifiamuimo
o0 tdijina iz6i omoi finori. 24 Mei ja onodiomoiza,

Juzifiamui Omoimo lloga omoi jiridolle ziifiona
illifue afémie 6moimo fécaiteza. Mei uafueza Cristo
OCuicamacina mameéidiomoiza. Afémie omoi ua
Ocuiraima. 2> Mei fadi fieni finddimie afe ibana ie
fieni finua dieze duere findbite. Mei Juzifiamui jaca
daamie oni énenorie maméfiede. Nana daje dieze

jaicina duere finoite.

4

1 Ocuiraini, omoi anamo ite oculifireganomo
flue jaicina omoi eroiri. Afémaci jitaica raamo
uibioicana omoi ocuifireiri. Mei monamo omoi
Ocuiraima itena onorediomoiza.

2 Mai faicaifieno Juzifiamuimo omoi Urifireiri.
Jaca afémiemo cdaoina iz6i uriri. Afe llezica
“Figora” Juzifiamuina omoi daiifireiri. 3 Daje iz6i
caiena Juzifiamuimo omoi jicafireiri, cai Ocuiraima
uaillai fiue cai lldcaillena. Juzifiamui bie iz4i caina
itatallena omoi jicari. Daje iz0i naui comini figo
Onofiega Cristo dibénedo uai, uafori cue llofuellena
omoi jicari, mei daii ll6fueredicueza. Naui afefue
cue llua jira ja birui llavébidicue. ¢ Mai omoi
Juzifiamuimo jicari, bie fitefue cuemo duina iz0i,
ondreoicana jino cue llollena.

5 Cristomo iinofiedino cigimo jaca fiue onddimie
iz6i omoi ifireiri. Nagarui Cristo illafue afémacimo
raire omoi dacatafireiri. 6 Ndgarui cdimafuiaido
Uriredio. Daje iz0i jaca fue olacanado 0 Uriri, illa
digamie uai fiue 0 6llena.

Tiraicaifio udiduafue

7 Cai iziruiga ama Tiquico, cuemo birui itifue
Omoimo lludjite. Afémie faicanocaifieno iere cue

canofiredimie. Daje iz6i afémie cai Ocuiraima cue
diga ocuifiregamiena ite. 8Ie jira afémiena 6moimo
Oreiticue, birui cai illafue dmoina onétallena; iemo
jidi omoi comeci nairetallena. 9 Afe llezica jidimie
Onésimo mameciredimie quulco diga jaite. Afémie
caiiziruigaama, iemo jidiiere tinofiregamie. Afémie
Omoimaci ie. Afe faillinoi nana benomo ifiredifuiai
Omoimo llQitiaillinoi.

10Temo cue llavébillallezica cue nabai Aristarco,
uaillai moimo orede. Daje iz0i Bernabé enaize

Marcos uaillai Omoimo orede. Marcos dibénedo
jidie lluafuiai ja onodiomoiza.  Afémie omoi

méifiuaiadi, caimare iena omoi udidori. 11 Iemo
jidi Jesus Omoina udidote. Afémie jidi Justona
mameciredimie. Juzifiamui illaima illano dibénedo
cue téijina llezica, daa afe bimaci judivaimona
Cristomo iinotino cue canodino.  Afémaci iere
daa cue idbitadino. 12 Iemo jidi Epafras uaillai
Omoimo orede. Afémie Omoimaci ie. Daje iz06i
Cristo oculifiregamie. Afémie Omoiena jaca
izire Juzifiamuimo jicafirede, faicanocaifieno
Juzifiamuimo omoi iinollena. Daje iz6i Juzifiamui
dibénedo fiue omoi mOoonaillena Iemo jidi nana
Juzifiamui comeci jitaina iz6i jaicina flue omoi
findllena, afémie Juzifiamuimo jicafirede. 13 Afémie
iere Omoimo comeciillana uaina nabaifiredicue.
Daje iz6i afémie jidi Laodicea jofue comm}mo
iere coméciifirede, naa Hierapolis jofue cominiri.
14 Temo jidi iziruiga mandriraima Lucas uai orede,
daje iz6i Demas.

15 Temo jidi Laodicea jofuemo ite dmatiai udidori.
Daje iz0i Ninfas daindmie omoi udidori, naa ie

jofomo gairifirede iinotino diga. 16 Bie rabe
omoi nana facadua mei, Laodicea Juzifiamuimo
gairiracomo facadollena omoi oreri. Daje izdi Laod-
icéamo cue oreca rabe omoi diné duciadi, nana
omoi facddori. 17 Jidi Arquipomo lloiri: “Mai cacai,
Juzifiamui omo j6onega ie taijina mai fiue jaicina o
fuitari,” daiiri.

18 Cue Pablodicue. Afena uafue daiillena, bie
udidua uai dama cue Onoido Omoimo cueticue.
Onoitiomoiza, cue mei llavébidicueza; ie jira
Juzifiamuimo cue dibénedo Uriri. Juzifiamui fue
Omoido eroiteza. Mai daiitadeza. Jae niie.

